
N E V E N  Š E G V I Ć :

Z A  T I T O V  R O Đ E N D A N

U teškom uspinjanju naših naroda ka slobodnoj sa­
dašnjici, ka velikoj danas već jasnoj ažurnoj 
perspektivi budućnosti, lik druga Tita znači onaj 
grandiozni, historijski, nužni i opravdani korak, koji 
je našu zemlju prebacio iz zaostale prošlosti na 
stazu socijalističkog razvitka.

Tito u našoj historiji, u sadašnjici i u budućnosti 
znači smjelo zacrtanu vertikalu, naš najveći uspon. 
On je znao, na svoj titovski, stvaralački način, pri­
mjenom nauke marksizma-lenjinizma, narodnom re­
volucijom izvući svoje narode iz vjekovnog mraka 
prošlosti u svijetle prostore sadašnjice i budućnost:. 
Stoga je rođendan Tita velik blagdan svih naših na­
roda, koji slave svi ljudi, istinski ljudi, koji vole 
svoju zemlju, ali koji n,e vole samo svoju zemlju, 
nego i sve što se bori u svijetu za napredak, za 
socijalizam; ljudi koji ulažu sve svoje napore za 
izgradnju svijetle sadašnjice udarajuć time temelje 
sretne budućnosti.

Naši narodi upoznali su i zavoljeli Tita u najtežem 
trenutku naše historije, u času kad je fašistička zvijer 
nasrnula na nas, tada kada su se riječi vođa pro­
vjeravale na djelu; danas ga zato u momentu kada 
izgrađujemo veličanstvenu zgradu socijalizma vole 
neizmjerno- Ta ljubav je vidljiva u svakom našem 
radu, u svim naporima naših ljudi. Tito je znamen 
naših pobjeda. Bilansa uspjeha na svim područjima 
našeg rada i stvaranja: u fabrikama, rudnicima, po­
ljoprivredi, na svim ostalim političkim, privrednim, 
administrativnim, kulturnim ') ostalim područjima — 
velika je i mi se s punim pravom ponosimo tim uspje-

sima. Ali mi vidimo i priznajemo uspjehe ostalih ze­
malja koje izgrađuju socijalizam. Nas svi ti uspjesi 
vesele. Mi smo dali nebrojene dokaze svog istinskog 
internacionalizma i' međunarodne solidarnosti u borbi 
za mir, protiv imperijalističke agresije. Sve su to re­
zultati pravilne politike naše KPJ na čelu koje od 
1937 stoji drug Tito- KPJ je mogla svojim ogromnim 
zalaganjem, svojim bezbrojnim žrtvama, da stvori 
nesalomivo unutarnje jedinstvo svojih redova, mo- 
ralno-poliiičko jedinstvo i bratstvo naših naroda, 
jedinstvo misli i akcije svih radnika socijalizma.
Zato ovaj rođendan Trta slave naši radni ljudi u po­
jačanim naporima, u najvećem radnom elanu i stva­
ralačkom poletu, nošeni visokom socijalističkom, 
titovskom sviješću o svim teškoćama koje su u ovoj 
složenoj situaciji pred nama, ali nošeni neizmjernim 
uvjerenjem u svoju sretnu budućnost, budućnost svih 
naroda svijeta, njihove bratske ravnopravne i beskla­
sne zajednice do koje se može doći sam£ revolu­
cionarnom borbom.

Ali ovaj 57. rođendan Tita slave naši narodi u po­
sebnim uslovima i posve izvanrednoj situaciji. Sla­
vimo ga u doba kada je povedena protiv naše zem­
lje, naše Partije i lično protiv druga Tita, najsra­
motnija kampanja u historiji međunarodnog radnič­
kog pokreta. Najsramotnija zato, jer je uperena pro­
tiv zemlje koja u teškim uslovima izgrađuje vlasti­
tim snagama socijalizam, a koja je došla sa strane 
od koje je bila najmanje očekivana, k tome, ne samo 
teoretski neprincipijelna i pogrešna, već mistifikator- 
ska, za socijalizam praktično i teoretski najopasnija, 
jer se krije pod maskom »principijelnosti« i »auto­
riteta«-

Laž je ovom kampanjom uperena protiv istine, de- 
strukcije mjesto međunarodne solidarnosti. Stavljen 
je u pogon čitav aparat laži, iniciran historijski de­
plasiranom, antimarksističkom u odnosu prema našoj 
zemlji i odnosima među socijalističkim zemljama opće­
nito antisocijalističkom rezolucijom Informbiroa, pa­
pirom bez ikakve teoretske i praktične vrijednosti, 
ali simptomatične za izopačenost i revizionrsfičku po­

litiku nekih rukovodećih ljudi SSSR-a i zemalja na­
rodnih demokracija potpisnica rezolucije Informbiroa. 
Eto, u tom času ličnost Tita pokazuje se u svojoj 
punoj veličini, još jednom se utvrđuje njena histo­
rijska uloga.

Genijalni organizator naše Partije, vojskovođa, dr­
žavnik i narodni vođa Tito, smjelo zastupa i reali­
zira principe marksizma lenjinizma, rukovođen Le- 
njinovom besmrtnom uputom: »Principijelna politika 
jedina je pravilna politika«. Upravo je zato on po­
veo danas oštru borbu, na čelu slavne KPJ protiv 
svih pokušaja revizije marksizma, skretanja i odstu­
panja od osnovnih principa istinskog radničkog 
internacionalizma. Tito je poveo borbu prot v laži 
za istinu. Stoga lik Tita, značaj njegove borbe, pre­
lazi okvire naše zemlje, on posiaje simbol opće 
borbe istine protiv laži. Njegov lik je danas uzor 
za sve borce na frontu socijalizma, koji se bore za 
istinsku solidarnost proletera svih zemalja.

Zato su svi pokušaji upereni protiv nas od strane 
nekih rukovodilaca SSSR-a i zemalja narodnih de­
mokracija u cilju da nas kao zemlju socijalizma ne­
giraju, upotrebljavajući pri tome kontrarevolucio- 
narne metode s kojima su se služili na;gori agresori 
i imperijalisti protiv mlade SovjelsKe republ:ke na­
kon Oktobarske revolucije, zahvaljujući čvrstini naše 
Partije i naših radnih masa, koje pod rukovodstvom 
Partije okupljeni u Narodnom Frontu zgrađuju soci­
jalizam, svoju bolju budućnost, unapred osuđeni na 
propast.

Ljubav, kojom naši narodi vole Tita jednaka je lju­
bavi kojom oni vole svoju zemlju, slobodu i istinu. 
A zar ima jače ljubavi? Tu istu ljubav nose u sebi 
svi istinski, napredni ljudi čitavog sv jela, proleteri 
svih zemalja

Arhitekti, inženjeri i tehničari Jugoslav je okupljeni 
u savezu DITJ slave rođendan Tita svojim svakodnev­
nim radom u izgradnji socijalizma, ulaganjem svojih 
snaga u izgradnji tvornica, električnih centrala, rud­
nika, putova, pruga, stanova i ostalih objekata naše

petoljetke; svojim radom i projektima na rekonstruk­
ciji naše poljoprivrede, stvaranju seljačkih radnih 
zadruga, naučnim i stručnim razvijanjem tekovine 
naše narodne revolucije. U tom svom radu oni upiru 
upiru sve svoje snage da stvore što više proiz­
voda, da obogate našu industriju novim fsort'mani- 
ma, da povećaju proizvodnost naš h tvornica, da 
pomognu svakom racionalizatoru i novelo^u u njiho­
vim nastojanjima, izvršavajući i premašujući uz nji­
hovu pomoć i pomoć svih trudbenika postavljene 
planove.

Arhitekti, inženjeri ii tehničari po stručnim i visokim 
školama stvaraju nove stručne, visoko kvalificirane 
kadrove takmičeći se sa svim ostalim radnicima u 
izgradnji socijalističke nauke i kulture. Sve više 
novih kadrova izlazi iz naših škola preuzimajuć’ od­
govorne rukovodeće položaje u našoj socijalističkoj 
zajednici.

Svi ljudi naše zemlje slave 57. rođendan svog uči­
telja u novom zamahu, u novom radnom poletu, 
nezaustavljivi u svom pravilnom, historijski oprav­
danom i nužnom, narodnom revolucijom, pod ruko­
vodstvom Partije i Tita, započetom hodu.
Slave ga u borbi protiv imperijalističkih raln h fas- 
paljivača, čije ih prijetnje nikada nisu zastrašile. 
Zato je nas nemoguće smesti u izgradnji socijalizma. 
T.'to, koji nas je vodio u najtežim momentima naše 
historije, vodi nas danas suvereno u izgradnji soci­
jalizma.

Upravo Tito, Partija, to js naša najosnovnija garan­
cija pobjede.

Stoga je svaki rođendan Tita veliki blagdan naših 
naroda.

Ovaj 57-mi rođendan dočekujemo u velikim napo­
rima za izgradnju naših, Titovih, socijalističkih zada­
taka naše prve petoljetke, preko koje jedino mo­
žemo ići ka triumfu pune pobjede socijalizma.
Na ovaj današnji dan su sve naše misli i osjećeji 
usmjereni želji, da nas dugo vodi, da dugo živ: 
veliki učitelj i vođa naš Tito-


